
ERKIN IQTISODIY ZONALARNING 
RIVOJLANISHI

Mamadiyev Elyor Akmalovich
Tadqiqotchi

Annotatsiya. Mazkur tezisda erkin iqtisodiy zonalarning (EIZ) mohiyati, shakllanishi va rivojlanishining nazariy hamda 
amaliy jihatlari tahlil qilinadi. Jahon tajribasi asosida rivojlangan va rivojlanayotgan mamlakatlarda EIZlarni tashkil 
etishning asosiy maqsadlari, ularning hududiy rivojlanish, investitsiyalarni jalb etish va eksport salohiyatini oshirishdagi 
o‘rni yoritib berilgan. Shuningdek, O‘zbekiston Respublikasida erkin iqtisodiy zonalarning huquqiy asoslari, amaldagi 
holati va statistik ko‘rsatkichlari tahlil qilinib, ularning samaradorligini oshirish bo‘yicha taklif va tavsiyalar ishlab chiqilgan.

Kalit soʻzlar: erkin iqtisodiy zona, maxsus iqtisodiy zona, investitsiyalar, eksport, hududiy rivojlanish, soliq imtiyozlari, 
infratuzilma.
Abstract. This thesis analyzes the essence, formation stages, and development features of free economic zones 
(FEZs). Based on global experience, the study examines the main objectives of establishing free economic zones in 
both developed and developing countries, highlighting their role in attracting foreign investment, promoting exports, and 
supporting regional socio-economic development. Particular attention is paid to the legal framework, current state, and 
statistical indicators of free economic zones in the Republic of Uzbekistan. The research proposes recommendations 
aimed at improving the effectiveness of FEZ management and performance.

Key words: free economic zone, special economic zones, investment, export, regional development, tax incentives, 
infrastructure.
Аннотация. В данном тезисе рассматриваются сущность, этапы формирования и особенности развития свободных 
экономических зон. На основе анализа мирового опыта раскрываются цели создания свободных экономических зон 
в развитых и развивающихся странах, а также их роль в привлечении иностранных инвестиций, стимулировании 
экспорта и обеспечении регионального социально-экономического развития. Особое внимание уделено правовым 
основам, современному состоянию и статистическим показателям функционирования свободных экономических 
зон в Республике Узбекистан. По результатам исследования сформулированы предложения и рекомендации, 
направленные на повышение эффективности их деятельности.

Ключевые слова: свободная экономическая зона, специальные экономические зоны, инвестиции, экспорт, 
региональное развитие, налоговые льготы, инфраструктура.

K I R I S H
Jahon tajribasida maxsus iqtisodiy zonalar faoliyatini tashkil etish amaliyoti XX-asrning 70-yillarida 

boshlangan. Hozirgi zamon ilmiy adabiyotlarida va ma’muriy hujjatlarda maxsus iqtisodiy zonalarning xilma-xil 
shakllari qo‘llanilmoqda: “erkin iqtisodiy zona”, “texnologik zona”, “erkin bojxona zonasi”, “erkin tadbirkorlik 
zonasi”, “erkin eksport zonasi”, “erkin savdo zonasi”, “bojsiz zona”, “qo‘shma tadbirkorlik zonasi”, “offshor zona” 
va hokazo. Bu sohada olib borilgan izlanishlar va tadqiqotlarni tahlil qilish asosida aytish mumkinki, mazkur 
atama mazmuniga turli mutaxassislar o‘z nuqtai nazari, bilim va tajribasidan kelib chiqib yondashgan hamda 
turlicha ta’riflar yuzaga kelgan.

Shuningdek, turli mamlakatlarda maxsus iqtisodiy zonalarning turli shakllarini qo‘llash har bir davlatning 
rivojlanish darajasi, iqtisodiy ahvoli, mavjud geografik, iqtisodiy yoki boshqa afzalliklaridan kelib chiqqan holda 
amalga oshiriladi. Jumladan, AQSH, Fransiya, Buyuk Britaniya kabi sanoati rivojlangan mamlakatlarda maxsus 
iqtisodiy zonalarni tashkil etishdan ko‘zlangan maqsad tashqi iqtisodiy faoliyatni jadallashtirish, mintaqaviy 
siyosatni amalga oshirish, kichik va o‘rta biznesni rivojlantirishga ko‘maklashish, chekka hududlarda ishsizlikni 
kamaytirish hamda hududlarning ijtimoiy-iqtisodiy rivojlanishini ta’minlashdan iborat. Ushbu maqsadlarga 
erishish uchun rezidentlarga kengroq faoliyat erkinligi, shuningdek, muhim soliq va moliyaviy imtiyozlar taqdim 
etiladi. Bu davlatlarda maxsus iqtisodiy zonalarning “texnologik zona”, “erkin tadbirkorlik zonasi”, “erkin savdo 
zonasi” kabi shakllari keng qo‘llaniladi.

Iqtisodi rivojlanayotgan mamlakatlarda esa maxsus iqtisodiy zonalarni yaratishda ishlab chiqarishga 
xorijiy investitsiyalarni va fan-texnika taraqqiyoti yutuqlarini jalb etishga asosiy ustuvorlik beriladi, shuningdek, 
eksportni rag‘batlantirish asosida muayyan hududlarda bandlik va valyuta tushumlarining o‘sishini ta’minlash 
maqsadi ilgari suriladi.

Shu bois, ko‘pchilik rivojlanayotgan mamlakatlarda “erkin iqtisodiy zona”, “erkin eksport zonasi”, “erkin 
savdo zonasi” kabi shakllar keng tarqalgan. Bu mamlakatlarda maxsus iqtisodiy zonalarning faoliyati davlatning 
aniq strategik maqsadlarini hal etishga qaratilgan bo‘lib, u quyidagilarni o‘z ichiga oladi:

– milliy iqtisodiyotning raqobatbardoshligini oshirish;
– rivojlanishning xomashyo eksporti modelidan chetga chiqish;
– zonalarda boshqaruvning yangi usullarini tatbiq etish;
– milliy iqtisodiyotning jahon iqtisodiyotiga integratsiyalashuvi darajasini oshirish.
O‘zbekiston Respublikasining 2019-yil 14-dekabrda qabul qilingan “Maxsus iqtisodiy zonalar to‘g‘risida”gi 

Qonuniga muvofiq, maxsus iqtisodiy zona deganda tegishli hududni jadal ijtimoiy-iqtisodiy rivojlantirish uchun 
chet el va mahalliy investitsiyalarni, yuqori texnologiyalar hamda ilg‘or boshqaruv tajribasini jalb etish maqsadida 
maxsus ajratilgan, belgilangan chegaralarga va maxsus huquqiy rejimga ega bo‘lgan hudud tushuniladi. 
Shundan kelib chiqqan holda, maxsus iqtisodiy zonalarning asosiy maqsadi davlatning chekka va iqtisodiy 
jihatdan kam rivojlangan hududlariga investitsiyalarni jalb etish, yangi ish o‘rinlari yaratish, texnologiyalarni joriy 
etish hamda iqtisodiyotning turli tarmoqlarini rivojlantirishga ko‘maklashishdan iborat.

Qonunga ko‘ra, mamlakatimizda maxsus iqtisodiy zonalar quyidagi turlarda tashkil etilishi mumkin:
−	 erkin iqtisodiy zonalar;
−	 maxsus ilmiy-texnologik zonalar;
−	 turistik-rekreatsion zonalar;
−	 erkin savdo zonalari;
−	 maxsus sanoat zonalari.
Erkin iqtisodiy zona — yangi ishlab chiqarish quvvatlarini barpo etish, yuqori texnologiyali ishlab chiqarishni 

rivojlantirish, zamonaviy, raqobatbardosh, import o‘rnini bosuvchi va eksportga yo‘naltirilgan tayyor sanoat 
mahsulotlarini ishlab chiqarishni faol rag‘batlantirish, shuningdek ishlab chiqarish, muhandislik-kommunikatsiya, 
yo‘l-transport, ijtimoiy infratuzilma va logistika xizmatlarini rivojlantirish maqsadida tashkil etiladigan hudud 
hisoblanadi.

Erkin iqtisodiy zonalar mamlakatlar va iqtisodiyot tarmoqlari o‘rtasidagi iqtisodiy aloqalarni yengillashtirish 
maqsadida yaratiladi. Ushbu zonalarda tovarlarni erkin olib kirish va eksport qilish, soliq va bojxona imtiyozlaridan 
foydalanish, xorijiy investorlarni jalb etish hamda iqtisodiy faoliyat uchun maxsus shart-sharoitlardan foydalanish 
imkoniyati mavjud. Shu munosabat bilan erkin iqtisodiy zonalarni rivojlantirish orqali eksportni jadallashtirish, 
xalqaro biznesni yo‘lga qo‘yish va korxonalarning raqobatbardoshligini oshirish imkoniyatlari kengayadi. 
Shuningdek, erkin iqtisodiy zonalar turizm yoki ishlab chiqarish kabi muayyan sohalarni rivojlantirishga xizmat 
qiluvchi samarali rag‘batlantirish va subsidiya dasturlariga ham ega.

O‘zbekiston Respublikasi Prezidenti huzuridagi Statistika agentligi ma’lumotlariga ko‘ra, 2023-yil 1-oktyabr 
holatiga respublikada jami 819 ta maxsus iqtisodiy hudud mavjud bo‘lib, ularda 5 196 ta korxona va tashkilot 
faoliyat yuritmoqda. Jumladan, 22 ta maxsus (erkin) iqtisodiy zona, 323 ta kichik sanoat zonasi (keyingi 
o‘rinlarda — KSZ), 24 ta texnopark va 450 ta klaster mavjud. Ushbu hududlarda faoliyat yuritayotgan korxona 
va tashkilotlar soni erkin iqtisodiy zonalarda 752 ta, KSZlarda 2 488 ta, texnoparklarda 1 501 ta va klasterlarda 
455 tani tashkil etmoqda.

Respublikamizda erkin iqtisodiy zonalarni tashkil etish quyidagi o‘ziga xos xususiyatlarga ega:
– erkin iqtisodiy zonalar davlat hududining ajralmas qismi hisoblanadi;
– erkin iqtisodiy zonalarda imtiyozlarning kompleks tizimi mavjud;
– erkin iqtisodiy zonalar faqat bojxona, soliq va ayrim nazorat turlaridan “erkin” hisoblanadi;
– erkin iqtisodiy zonalar rezidentlari barcha nazorat turlaridan to‘liq ozod etilgan degan ma’noni anglatmaydi;
– erkin iqtisodiy zonalarni rivojlantirishga jiddiy yondashish tashqi savdo, texnika, fan va texnologiya 

sohalaridagi muammolarni hal etishga xizmat qiladi.

X U L O S A  V A  T A K L I F L A R
Erkin iqtisodiy zonalar xorijiy investitsiyalarni jalb qilish va eksportni rag‘batlantirishning muhim omili sifatida 

hududlar hamda davlatning iqtisodiy rivojlanish sur’atlarini tezlashtiruvchi “akselerator” vazifasini bajaradi. 
Bunda ularning samaradorligi har bir hududning siyosiy va iqtisodiy xususiyatlaridan kelib chiqqan holda to‘g‘ri 
tashkil etilishi va samarali boshqarilishiga bevosita bog‘liqdir.

Shu munosabat bilan erkin iqtisodiy zonalar faoliyatini yanada takomillashtirish, ularda infratuzilmani 
rivojlantirish, investorlarga taqdim etilayotgan soliq va bojxona imtiyozlarining shaffofligini oshirish hamda 

boshqaruv mexanizmlarini zamonaviy yondashuvlar asosida qayta ko‘rib chiqish maqsadga muvofiqdir. Bu esa 
hududlarda ishlab chiqarish faolligini oshirish, yangi ish o‘rinlarini yaratish va milliy iqtisodiyotning jahon xo‘jalik 
tizimiga integratsiyalashuvini jadallashtirishga xizmat qiladi.

ILG‘OR MUHANDISLIK MAKTABLARINI 
SHAKLLANTIRISHNING MUAMMO VA YECHIMLARI”

Respublika ilmiy-amaliy konferensiyasi

2025-YIL 3-DEKABR

Republican Scientific–Practical Conference
“CHALLENGES IN DEVELOPING ADVANCED 

ENGINEERING SCHOOLS FOR GREEN ECONOMY 
AND ENVIRONMENTAL SUSTAINABILITY”

3 DECEMBER  2025

Республиканская научно-практическая конференция 
«ПРОБЛЕМЫ ФОРМИРОВАНИЯ ПЕРЕДОВЫХ 
ИНЖЕНЕРНЫХ ШКОЛ В РАЗВИТИИ ЗЕЛЁНОЙ 

ЭКОНОМИКИ И ЭКОЛОГИЧЕСКОЙ УСТОЙЧИВОСТИ»

3 ДЕКАБРЯ 2025 ГОДА

